
Svjetski dan novinara

Visoki predstavnik želi ovim putem uputiti najbolje želje vama
i  vašim  kolegama  u  bh.  sredstvima  informisanja  u  povodu
Svjetskog dana novinara.  Ovo je dan  kada razmišljamo o
teškoćama  sa  kojima  se  novinari  suočavaju  –  od  toga  da
rizikuju svoje živote do toga da moraju da se bore sa javnim
zvaničnicima  koji  ne  pružaju  podršku  i  ne  žele  da  daju
informacije koje bi trebali dati a koje, s pravom, spadaju u
javni  domen.  Neki  ljudi,  bilo  zbog  konzistentnosti  ili
neshvatanja, ne razumiju značaj posla koji obavljate (usput
niko od tih ljudi ne razmisli dvaput prije no što pročita
časopis ili gleda vijesti na televiziji koji imaju običaj da
podcjenjuju); vjerovatno je najvažnije da vi to shvatate. «
Mediji u BiH moraju i dalje imati jaku ulogu u pažljivom
praćenju i kritiziranju rada vlasti – to je njhov posao i to
je posao koji ima suštinski značaj za demokratiju,» visoki
predstavnik je rekao danas. «Težak posao je slijediti jasan
principijelan  put  nezavisno  od  interestnih  grupa  (  izuzev
jedinog  interesa  koji  je  vrijedan  truda,  a  to  je  interes
građana). Većina bh. izvještača i prezentatora uspjevaju da to
postignu i ja im čestitam na tome. Oni obavljaju posao koji je

temelj  normalnog  demokratskog  života.  Drugi  međutim  ne
uspjevaju u tome i time svoju profesiju dovode na loš glas.»

Visoki predstavnik i kancelar Schroeder razgovaraće o javnom
rtv servisu

Visoki predstavnik će se danas popodne susresti sa njemačkim
kancelarom Gerhardom Schroederom u Predsjedništvu BiH. Između
ostalog  oni  će  se  u  svojim  razgovorima  dotaći  i  pitanja
aktivnosti parlamenata koji su u toku da bi BiH osigurali
javni rtv servis po evropskim standardima koji će odgovoriti
potrebama svih njenih građana.

Zahtijevi iz Studije izvodljivosti su zasnovani na uvjerenju
da kanali pod političkom direktivom ili jednonacionalni kanali
neće doprinijeti demokratskom razvoju koji će uvesti BiH u
Evropsku  uniju.  Evropska  komisija  je  stoga  zahtijevala
osnivanje jednog jedinstvenog i ekonomski održivog javnog rtv
servisa koji će jednako predstavljati sve narode u BiH. Stoga
je od suštinskog značaja da se Zakon o javnom rtv sistemu BiH,
koji  se  već  duže  nalazi  u  parlamentarnoj  proceduri  zbog
izmjena i dopuna koje je podnio HDZ, usvoji u originalnom
obliku  koji  ispunjava  glavni  zahtjev  Studije  izvodljivosti
Evropske komisije te otvara put planiranoj pomoći Evropske
komisije javnom rtv servisu.

Mediji će imati mogućnost da fotografijama ovekovječe početak
ovog  sastanka  koji  je  planiran  za  13.30  sati.  Međutim
savjetuje se kamermanima da dođu ranije pošto je moguće da
početak sastanka bude pomjeren za deset ili petnaest minuta
ranije.

Prvi zamjenik visokog predstavnika Larry Butler apelira na bh.
vlasti da implementiraju zakone koje su usvojili

Prvi zamjenik visokog predstavnika Larry Butler će se danas
obratiti oficirima oružanih snaga BiH koji učestvuju na kursu
o  podršci  mirovnim  operacijama  u  Butmiru.  Između  ostalog
ambasadorButler  će  reći  da  –  citiram:  «Reforma  nije  samo



donošenje zakona i ispunjavanje zahtjeva NATO-a ili Evropske
komisije;  reforma  je  implementacija  zakona  i  ostvarivanje
stvarne dobrobiti za građane. To nije, na primjer, mijenjanje
organizacije  poreskih  ureda  zbog  same  reforme;  to  je
reorganizacija fiskalnog sistema kako bi isti bolje radio za
narod ove zemlje. To nije poboljšanje lanca komandovanja u
oružanim snagama nego uspostavljanje modernog, odgovornog i
efikasnog lanca komandovanja koji će im dozvoliti da obavljaju
svoju osnovnu dužnost – da štite građane BiH.»

Ambasador Butler će naglasiti da «Razvoj bh potencijala za
podrške mirovnim operacijama predstavlja znak da BiH počinje
da zauzima vojni stav koji odgovara modernoj demokratiji».

Sa sobom sam donio kopije govora. Verzija govora na domaćem
jeziku će biti distribuirana danas popodne.

Ambasador Butler će u petak u 11.00 sati, ovdje u OHR-u,
održati konferenciju za štampu na kojoj će govoriti o svojim
prioritetima u promoviranju ekonomskih reformi u BiH.

OHR-ov mjesečni ekonomski izvještaj

I na kraju ovdje imam kopije OHR-ovog Ekonomskog izvještaja za
ovaj  mjesec  koji  kompilira  ključne  podatke  Ureda  za
statistiku, Centralne banke i Berze kako bi dao približnu
sliku  bh privrede. Izvještaj od ovog meseca pokazuje dalje
snažno djelovanje dvije berze koje se pokazuju kao identični
barometri bh. privrede- pošto su motivirani tržištem- i čije
pozitivno djelovanje može sa oprezom biti smatrano dokazom da
BiH počinje da pokazuje neke od ekonomskih beneficija, kao i
ekonomskih iskušenja, tranzicije.

 

EUPM, OSCE, NATO

Nije bilo izjava.

EUFOR



Izjava nije dostupna.

 

Pitanja i odgovori:

Tarik Lazović, VIP:

Tarik Lazović, VIP. Pitanje za glasnogovornika NATO-a.  Kako
komentira  činjenicu  da  vlada  Republike  Srpske  radi  na
izgradnji  zgrade  ministarstva  odbrane  Republike  Srpske,
upoređujući to sa činjenicom da bi se to ministarstvo prema
reformama odbrane trebalo ukinuti do kraja godine.

Derek Chappell, NATO:

Moj komentar na to je da mislim da Vi govorite o dva zasebna
procesa.  Kako Ministarstvo odbrane Republike Srpske izabere
da troši svoja novčana sredstva je pitanje o kojem oni i
građani RS-a odlučuju.  Mi smo uključeni u proces reforme
odbrane i veoma je jasno da način na koji Bosna i Hercegovina
može ići naprijed je da se enitetska ministarstva odbrane
spoje u jedno Ministarstvo odbrane na državnom nivou. To se
još nije desilo.  Mi se nadamo da će se to uskoro desiti, ali
do tada entiteska ministarstva odbrane su zasigurno slobodna
da troše svoja novčana sredstva, koja su skupljena od njihovih
poreskih obveznika, kako god oni misle da trebaju.

Novinar:

Poslije sastanka sa gospodinom Schroeder-om da li će biti
saopštenje za novinare ili će biti izjave, to niste čini mi se
rekli?

Kevin Sullivan, OHR:

Sastanak je organizovan, odnosno sastani Kancelara Schroeder-a
su organizovana uglavnom posredstvom BiH vlasti, te će oni
posredovati  svim  izjavama  koje  proizilaze  iz  njegovih
sastanaka.  Ono što mi očekujemo sa Visokim predstavnikom je



prilika sa fotografisanje, iako postoji mogućnost da se da
jedna ili dvije izjava neposredno poslije toga.

Žana Filipović, Radio Slobodna Evropa:

Može  li  pitanje  kratko  za  gospodina  Sullivan-a?   Radio
Slobodna Evropa.  Kada ste rekli, ovaj zakon o PBS-u, da će
Visoki predstavnik predložiti dakle njegovo usvajanje onako u
nacrtu kako ga je usvojilo Vijeće Ministara.  Evo posljednjih
dana već je vrlo izvjesno da će biti predložene neke korekcije
i kao kompromisno rješenje zahtjev HDZ-a je uveden, kao tri
regionalna  centra:  Sarajevo,  Mostar,  Banja  Luka,  što  vodi
nacionalnom  konceptu.   Ali,  čini  se  da  će  biti  najbliže
konačnom riješenju.  Kakav je stav OHR-a?

Kevin Sullivan, OHR:

U  smislu  originalnog  nacrta,  odnosno  originalne  namjere,
zavisit će od parlamentaraca da osiguraju da se originalna
namjera  ispuni  i  da  se  zadovolje  evropski  standardi  i
kriteriji.

Hvala Vam mnogo.


